
				এই পাতাটির মুদ্রণ সংশোধন করা প্রয়োজন। 
ভারত-ভ্ৰমণ ।
আনিতে হয়, আমরাও পাশ লইয়া আসিয়াছিলাম। নীল গিরিশ্ৰেণীর ধূসর বক্ষে অম্বর সহর আপনার লুপ্ত সৌন্দৰ্য্য বুকে করিয়া বিরাজিত। বর্ষার সময়েই এখানকার গিরিসমূহ নবীন নধর বিটপী সমূহের শ্যামল পত্রপল্লবে পরিশোভিত হইয়া অত্যাশ্চৰ্য্য শোভা ধারণ করে। গিরি-শ্রেণীর পাদমূলে অম্বর সহর স্বীয় প্ৰশান্ত শোভায় বিরাজিত। উভয় পার্শ্বস্থ পৰ্ব্বতের নিম্নস্থলে একটী প্ৰকাণ্ড হ্রদ।--হ্রদের তীরে সমতল ভূমিখণ্ডের উপর অম্বরের দুর্গ ইত্যাদি বিরাজিত। হ্রদের স্বচ্ছ সলিল-মধ্যে তীরের সৌধাবলীর ছায়া পতিত হইয়া কি অনির্বচনীয় সুষমাই না। ধারণ করিয়াছে ! আমরা ক্রমে পারিপাশ্বিক দৃশ্যাবলী দর্শন করিয়া অম্বর দুর্গের তোরণে প্ৰবেশ করিয়া দুর্গে আরোহণ করিতে লাগিলাম। বাহির হইতে ইহার শোভা যেরূপ অতুলনীয়, ভিতরেও তাহা হইতে কোন অংশেই নূ্যন নহে। ইহার ঐশ্বৰ্য্য ও গঠন-নিপুণতা দেখিয়া আগ্রা ও দিল্লীর প্রাসাদাবলীর কথা মনে পড়িল। অম্বর দুর্গের পাদদেশস্থিত উদ্যানটি সুন্দর ও মনোহর এবং নানাবিধ ফলপুষ্পে পরিশোভিত হইয়া অপূর্ব সৌন্দৰ্য্য ধারণ করিয়াছে। প্ৰথমেই একটা প্ৰশস্ত প্ৰাঙ্গণ, দেখিবার স্থানগুলির মধ্যে দেওয়ানী-আম, জয়মন্দির, যশোমন্দির, সোহাগমন্দির, রঙ্গমহল, দেওয়ানী-খাস, অন্দরমহল ও শিলাদেবীর মন্দির উল্লেখযোগ্য । আমরা একে একে সে সকলের বিবরণ
লিপিবদ্ধ করিলাম ।
SJSS S DBBDSDBD S DDD DB BES BD LDLB BBBSDDB সহিত ইহার তুলনা হয় না।--তথাপি সৌন্দৰ্য-গরিমায় ইহার স্থান একেবারে নীচে নহে। কারুকার্য্যখচিত স্তস্তনিচয় এবং মধ্যস্থলের ষোলটা মার্বেল স্তম্ভের শোভা সত্যসত্যই অতুলনীয়। স্তম্ভনিচয়ের ঈষদ নীলাভ সৌন্দৰ্য্য অস্বরের স্থপতিগণের গৌরববিকাশক । দেওয়ানী-খাসের পাশেই বৰ্ত্তমান মহারাজের বিলিয়ার্ড খেলিবার স্থান। দেওয়ানী-খাস, অন্তঃপুর মহল প্ৰভৃতি দিল্লীর অনুকরণে সুসজ্জিত ও শ্বেতপ্ৰস্তরনিৰ্ম্মিত । অন্দরমহলের চতুর্দিকে সুরক্ষিত প্রাচীর-প্রাচীরের ফটকের নাম গণেশপোল। কপাট পিত্তল-নিৰ্ম্মিত, তাহার উপরে সিদ্ধিদাতা গণেশের একটী প্রৰ্ত্তিমূৰ্ত্তি
অম্বর দুৰ্গ ।

